ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՓԵՏՐՎԱՐԻ 5-Ի N90-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	    Պետական եկամուտների կոմիտե
	07.02.2022թ.

	
	N01/3-2/7391

	   նախագիծն անհրաժեշտ է համապատասխանեցնել Եվրասիական տնտեսական հանձնաժողովի կոլեգիայի 2015 թվականի ապրիլի 21-ի թիվ 30 որոշման գործող խմբագրությանը, առաջարկում ենք Հայաստանի Հանրապետության կառավարության 2015 թվականի փետրվարի 5-ի թիվ 90-Ն որոշման 1-ին կետի 5-րդ ենթակետով հաստատված հավելված 5-ում ներառել նաև Եվրասիական տնտեսական հանձնաժողովի կոլեգիայի 2015 թվականի ապրիլի 21-ի թիվ 30 որոշման 2-րդ հավելվածի 2.1 բաժնում ներառված F ցանկը, 
		Ընդունվել է մասնակի
Եվրասիական տնտեսական հանձնաժողովի կոլեգիայի 2015 թվականի ապրիլի 21-ի թիվ 30 որոշման 2-րդ հավելվածի 2.1 բաժնում ներառված F ցանկը (հիդրոֆտորածխածինների ցանկը) Հայաստանի Հանրապետությունը հաստատել է 2020 թվականի օգոստոսի 20-ի  N1368-Ն Կառավարության որոշմամբ: Կատարված համապատասխան փոփոխությունները ներառող նախագիծը ներկայացվել է շահագրգիռ մարմինների քննարկմանը:

	նախագծի 5-րդ կետի ա) ենթակետում «8112 41 000 1» բառը փոխարինել «8112 41 000 1-ից» բառով։
	 Նախագծի 5-րդ կետի ա) ենթակետում վրիպակը շտկվել է։

	Էկոնոմիկայի նախարարություն
	14.02.2022թ.

	
	N 01/1596

	Համաձայն Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N 30 որոշման Հավելված N 1-ով նախատեսված ցանկի՝ վտանգավոր թափոնների ներմուծումն արգելված է Եվրասիական տնտեսական միության մաքսային տարածք։
Հաշվի առնելով վերոգրյալը, առաջարկում ենք Որոշման նախագծի 1-ին կետի 3)-րդ ենթակետում N1 հավելվածի 1.2 կետի մասով կատարել համապատասխան փոփոխություն՝ վերոնշյալ ապրանքատեսակների մասով նշված արտահանման  ընթացակարգի փոխարեն նշելով ներմուծման ընթացակարգ։
	Չի ընդունվել
 Համաձայն Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N 30 որոշման Հավելված N 1-ի 1.2 բաժնի ծանոթագրությունների 3-րդ կետի, ինչպես նաև ՀՀ կառավարության 2015 թվականի փետրվարի 5-ի թիվ 90-Ն որոշման հավելված N 2-ի  3-րդ կետի՝  ներմուծման համար արգելված թափոնների ցանկում նշված վտանգավոր թափոնների Եվրասիական տնտեսական միության մաքսային տարածքից արտահանման դեպքում կիրառվում են այն ընթացակարգերը, որոնք նախատեսված են ԵՏՀ կոլեգիայի 2015 թվականի ապրիլի 21–ի թիվ 30 որոշման 7–րդ հավելվածի կամ ՀՀ կառավարության 2015 թվականի փետրվարի 5-ի N 90-Ն որոշման N 6 հավելվածի ցանկում նշված վտանգավոր թափոնների արտահանման և ներմուծման համար:

	Արդարադատության նախարարություն
	11.03.2022թ.

	
	 N//10354

	1. «Հայաստանի Հանրապետության կառավարության 2015 թվականի փետրվարի 5-ի թիվ 90-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) 1-ին կետի 7-րդ ենթակետով հաստատվող թիվ 1 Հավելվածի 1-ին կետում անհրաժեշտ է լրացնել «1.3-րդ» ենթակետը:

	Ընդունվել է

	2.Նախագծին կից ներկայացված հիմնավորման մեջ հղում է կատարվում Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N 30 որոշման «Թմրամիջոցների և հոգեմետ նյութերի պրեկուրսորներ չհամարվող թունավոր նյութերի Եվրասիական տնտեսական միության մաքսային տարածք ներմուծման կարգ» N 19 հավելվածին, որով հիմնավորվում է ՀՀ կառավարության 2015 թվականի փետրվարի 5-ի թիվ 90-Ն որոշման 1-ին կետի 8-րդ ենթակետում և 2-րդ կետի 4-րդ ենթակետում կատարվող փոփոխությունները: 
Սակայն, վերոնշյալ իրավական ակտով հաստատվել են թվով 11 Հավելվածներ, որոնցից Հավելված թիվ 10-ը վերաբերում է «Թմրամիջոցները, հոգեներգործուն (հոգեմետ) նյութերը եւ դրանց պրեկուրսորները Եվրասիական տնտեսական միության մաքսային տարածք ներմուծելուն եւ Եվրասիական տնտեսական միության մաքսային տարածքից արտահանելուն», այսինքն՝ հիշյալ ակտով ոչ միայն հաստատված չէ թիվ 19-ը հավելված, այլ նաև համապատասխան ակտով հաստատված հավելվածներից ոչ մեկը չի կարգավորում թմրամիջոցների և հոգեմետ նյութերի պրեկուրսորներ չհամարվող թունավոր նյութերի Եվրասիական տնտեսական միության մաքսային տարածք ներմուծման կարգի հետ կապված հարաբերությունները: Հաշվի առնելով վերոնշյալը՝ անհրաժեշտ է Նախագծին կից ներկայացված հիմնավորման մեջ արված համապատասխան հղումը վերանայել:
	Չի ընդունվել
[bookmark: _GoBack]Եվրասիական տնտեսական հանձնաժողովի կոլեգիայի 2016 թվականի հունիսի 2-ի N 57 որոշմամբ Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N30 որոշման մեջ կատարվել է լրացում, ինչով սահմանվել են «Թմրամիջոցների և հոգեմետ նյութերի պրեկուրսորներ չհամարվող թունավոր նյութերի Եվրասիական տնտեսական միության մաքսային տարածք ներմուծման կարգը» (հավելված N 19) և այդ նյութերի ցանկը։



